
Resumen: Este articulo pretende contribuir a la discusién general entablada en estas paginas introduciendo lo
que en los paises de habla inglesa es conocido como modernism, y mostrando sus diferencias con el modernismo
hispanico. Para esto se abordan cinco puntos: la irreconciliabilidad entre modernism y modernismo; la reaccion
del modernism a su época histdrica; la divergencia entre modernism y vanguardias; la compleja relacién entre
modernism y la cultura de masas; y, finalmente, el contraste entre la configuracién més canénica del modernism y
otras posibilidades revisionistas.

Resumo: Este artigo pretende contribuir 4 discusion xeral entablada nestas paxinas introducindo o que nos pais-
es de fala inglesa é cofiecido como modernism, e amosando as stas diferenzas co modernismo hispanico. Para
isto abérdanse cinco puntos: a irreconciliabilidade entre modernism e modernismo; a reaccién do modernism &
stia época histérica; a diverxencia entre modernism e vangardas; a complexa relacion entre modernism e cultura
de masas; e, finalmente, o contraste entre a configuracién mais canénica do modernism e outras posibilidades
revisionistas.

Abstract: This paper contributes to the present discussion by introducing what in English-speaking countries is
known as modernism, and by showing some of the differences between it and Hispanic modernismo. This is done
by means of five different points: the irreconcilableness of modernism and modernismo; modernism’s reaction to
its historical era; the divergence between modernism and the avant-gardes; the complex attitude of modernism
towards mass culture; and, finally, the contrast between the most canonical constructions of modernism and
other, revisionist possibilities.

O proposito do presente artigo non é outro que aportar unha serie
de consideracions xerais sobre o modernism a unha discusion que s6 tanx-
encialmente versa sobre el. Como tal, limitase a presentalas dunha forma
sucinta e fragmentaria; as referencias bibliograficas sinalan os puntos onde
o lector interesado pode atopar mais informacion ao respecto, mais distan

moito de ser exhaustivas.

I. Calquera intento de postular unha identidade esencial ou circun-
stancial, ou mesmo unhas coincidencias significativas, entre o Modernism
anglo-norteamericano e o modernismo hispanico ten por argumento de par-
tida, confeso ou non, a similitude terminoléxica entre ambas entidades. Esta
desafortunada similitude crea unha confusion que, en ocasions, non se de-

sexa aclarar, sendn consolidar, forzando unha serie de relacidns entre as dias

entidades que, na siia meirande parte, son anecdéticas ou simplemente inex-

istentes.

O problema, pois, vén cando se postulan uns contactos entre as diias
entidades. Nil Santiafiez (2002: 99-102) comenta que unha das tendencias
hexemonicas dentro do hispanismo esta conformada por “criticos que aplican
a la literatura espaiiola de finales del siglo xix y principios del xx el concepto
angloamericano de modernism”. E sublifio que isto acontece dentro do mun-
do do hispanismo porque non cofiezo criticos dentro dos estudos ingleses e
norteamericanos que traten de dar o mesmo paso. O mesmo Santidfiez in-
sinta que privilexiar o termo inglés é unha forma de imperialismo cultural,
e engade que “el modernism, tal como lo entienden en Gran Bretafia y Esta-
dos Unidos, es, principalmente, un movimiento cultural anglosajon” (119).
Diriase que no hispanismo actual existe unha tendencia a querer dotar o
modernismo dun maior ‘prestixio” asimilandoo ao modernism anglosaxon;
e esta tendencia € erronea por duas razons principais. A primeira é simple:
unha concepcion da historia literaria que proceda, mesmo implicitamente,
por medio de xuizos semellantes esta a afianzar unhas actitudes ideoldxicas

que, efectivamente, estan proximas ao imperialismo cultural.

A segunda razén é que, para efectuar esta operacion critica, faise
imperativo abandonar toda precision no uso dos conceptos a prol do que
non pasa de ser unha semellanza no nome de fendmenos inasimilabeis. Por
desgraza, a recofiecida vaguidade do propio termo en inglés contribue a este
estado de cousas: a definicion mais mostrenca sitia o modernism no periodo
entre as dlas guerras mundiais, co seu momento culminante nalgun punto
da década de 1920. Esta mesma definicién adoita basearse no concepto ou
categoria do novo: innovacidn técnica, cambio radical, ruptura coas con-
vencions. .. Tratase, como se ve, de trazos moi xerais que ben se poderian
aplicar a outros fenémenos literarios de comezos do século xx. E, precisa-

mente porque os trazos desta definicion son demasiado xerais, é necesario

ANOTACIONS SOBRE O MODERNISM 27

matizalos: por exemplo, € innegabel que antes de 1914 hai xa manifestacions
do modernism, como case todo o desenvolvemento do Imagism. Polo que
atinxe a caracterizacion, acho que a que se atopa en Eugene Lunn (19g2)
resulta bastante mais precisa: Lunn enumera como trazos do modernism a
autorreferencialidade estética, a simultaneidade (ou xustaposicién, montaxe,
fragmentacion), o paradoxo (ou ambigiiidade, incertidume) e o abandono do
suxeito individual integrado (Lunn 19g2: 34-37). Na mifia opinion, estes tra-
zos constitlen un verdadeiro programa de minimos do modernism; é dicir,
que calquera aproximacién ao mesmo tera que afondar nestes trazos, ma-
tizalos ou engadirlles outros, pero non pode renunciar a ningun deles. Por
este motivo un enfoque coma o proposto por Dario Villanueva (2005) é in-
compatibel con esta especificidade que sinalo como desideratum. Villanueva

comeza co seguinte paragrafo, que cito completo:

El Modernismo del que se trata en este libro no se identifica con la ren-
ovacién poctica que tuvo en Rubén Dario su maxima figura en el ambito
hispanoamericano sino que, por el contrario, se refiere al vasto movimien-
to internacional y cosmopolita que se desarrollé fundamentalmente en el
primer tercio del siglo xx y dio sus mejores frutos en los afios veinte de en-
treguerras; es decir, en las fechas en que Ramoén del Valle-Inclan produjo sus
obras fundamentales (Villanueva 2005: 9).

Por dicilo en tan poucas palabras como sexa posibel, non existiu
semellante movemento internacional; e, se existiu, non se chamou ‘mod-
ernismo’ nin ‘modernism’. Na sia ndmina aparecen os seguintes autores e
autora:' Valle-Inclan, Baroja, Unamuno, Azorin, Machado, Joyce, Proust,
Mann, Gide, Pirandello, Wedeking [sic], Svevo, Hesse, Pound, Rilke, Woolf,
Hauptmann, Jarry, Huxley e Faulkner (Villanueva 200s: 143 e 163). Pois
ben, na mifia opinién a unica posibilidade de conciliar todos estes nomes

nun s6 ‘movemento’ é renunciar a caracterizalo, ou caracterizalo de maneira

'A presenza solitaria de Virginia Woolf nesta lista evidencia algunhas das asunciéns
ideoloxicas implicitas neste enfoque.

tan maximalista que teflamos que entender por modernism toda obra vaga-
mente ‘experimental’ e ‘vangardista’ (termos estes que, por certo, non sig-
nifican nada se non se definen) escrita, principalmente en Europa e princi-

palmente por homes, nas primeiras décadas do século xx.

Se este ‘vasto movemento’ fose 0 mesmo que, no contorno anglonorteam-
ericano, se denomina modernism, seria necesario denunciar a ausenza de
Barnes, Eliot, Stein, H.D., Lewis, Loy ou Zukofsky, por mencionar s6 al-
guns autores; se, pola contra, este ‘movemento’ se identificase coas vangar-
das historicas, resultaria inexplicabel a omision de Maiakovsky, de Tzara, de
Breton, de Marinetti, de Fluard. Esta némina de autores resulta o mais con-

cluinte dos argumentos en contra dunha definicion tan vaga do modernism.

No resto deste artigo compre entender por modernism a tendencia

literaria anglonorteamericana cofiecida por este nome.

II. Un dos problemas aos que se enfronta calquera intento de com-
prender o modernism esta estreitamente relacionado co punto anterior: o
motivo polo que os diversos modernismos son asimilados entre si, e polo
que toda a literatura das primeiras décadas do século xx aparece as veces
como parte do modernism, é que todos mantefien unha relacion coa fase
histérica na que se desenvolven. Isto, naturalmente, ¢ comtn a todas as lit-
eraturas de todas as épocas; pero no caso que nos ocupa resulta especial-
mente notabel porque esa fase historica —-a modernidade- foi, como é ben
sabido, un fulcro no devir das sociedades occidentais. Resulta imposibel en-
tender o modernism, por exemplo, sen facer referencia a Primeira Guerra
Mundial: textos tan candnicos coma The Waste Land, de Eliot, ou Mrs. Dal-
loway, de Woolf, estin marcados pola sombra deste conflito. Porén, este ca-
so pode ser tamén unha advertencia que convén atender: pois, na literatura
britanica, os textos que quedaron definitivamente ligados 4 Primeira Guerra
Mundial foron os producidos polos War poets (Siegfried Sassoon, Wilfred

Owen, Isaac Rosenberg, ...), e non os pertencentes ao modernism. Este

ANOTACIONS SOBRE O MODERNISM 29

feito paréceme ilustracion dun punto que se esquece con demasiada frecuen-
cia: o modernism non ¢ a literatura da modernidade, senén #nha literatura
da modernidade, malia ser tamén unha articulacién singularmente vizosa
de temas e ansiedades que son quintaesencialmente modernos. Noutras pal-
abras: se o modernism non € definibel simplemente como a literatura da
modernidade, non hai motivo para postular que todas as literaturas da mod-
ernidade forman parte do modernism; e isto conduce de novo a necesidade

de concretarmos cada un dos trazos que lle atribuimos.

Cando se traballa sobre literatura e modernidade, é responsabilidade
de cada critico adoptar unha definicion da modernidade que lle permita tra-
ballar cun minimo de rigor histérico: non ¢ aceptabel postular unha vision
da mesma que a reduza as stias preocupacidns estéticas ou filosoficas, nin
se conformar cunha serie de xeneralidades que ignoran as peculiaridades do
desenvolvemento da modernidade nas diversas sociedades que a experimen-
tan. Quereria determe neste particular o tempo necesario para presentar un

exemplo:

O discurso do modernism hexemoénico adoita salientar unhas preocu-
pacions —como a fragmentacion da subxectividade— que non s6 obedecen
a preocupacions culturais da época tal e como aparecen en, digamos, Henri
Bergson e Sigmund Freud, sendn tamén as condicions socioecondmicas do
momento. Isto ocorre de duas maneiras: a primeira € a pegada, consciente ou
inconsciente, que os modos de producién deixan inevitabelmente en todo
artefacto artistico. Terry Eagleton (1988: 140) comenta que, en grande me-
dida, a dialéctica do modernism é un intento de evitar a conversion do texto
literario en mercadoria como obxecto de intercambio, ainda que no mesmo
movemento o texto literario convértese en mercadoria como fetiche. O as-
pecto dominante da contradicion entre valor de uso e valor de cambio no
modernism € o rexeitamento do primero en prol do segundo. Esta solucién

ficticia forza a arte autonoma a se refuxiar no fetichismo da mercadoria.

Compre ademais ter en conta que o modernism aparece nunha época
historica marcada polo paso do capitalismo industrial a0 monopolista. Neste
paso, a subxectividade percibe a existencia dun elo entre a actividade do capi-
tal e a do Estado, pero este permanece obxectivamente agochado baixo a for-
ma dunha identidade de intereses. Esta nova forma redunda no colapso da
nocion de progreso que dominara o momento emerxente da sociedade bur-
guesa na sua fase liberal. E, como os movementos econémicos devefien in-
comprehensibeis, unha serie de actitudes intelectuais —detectabeis no mod-
ernism, pero non exclusivas del— adquiren maior protagonismo: o irra-
cionalismo, a espiritualidade ou a relixion. Até certo punto, o fascismo xa
esta no cerne neste tipo de reacciéns (Beitz e LeRoy 1974). O modernism
aparece, pois, nun momento historico no que o capitalismo xa esta plena-
mente normalizado na ideoloxia, e no que a producion e o Estado van da
man, Como amosan tanto a experiencia imperialista coma a Primeira Guerra
Mundial. Non ¢é sorprendente que, ante estas condicions, o modernism reac-
cione creando unha estética fragmentada, que privilexia o shock do momen-
to e o inefabel (Eagleton 1994: §9-90). Nas caracterizaciéns mais cofiecidas
do modernism (penso por exemplo en McHale 1987) saliéntase que a frag-
mentacion modernista reflicte a fragmentacion do seu momento historico;
eu son da opinién —e, con ser antitéticas, non son excluintes entre si— de
que a fragmentacién modernista principalmente reacciona a un momento

histérico percibido como monolitico.

A segunda maneira en que o modernism hexemodnico responde as
condicidns sociais € economicas da fase historica é, ao contrario, explicita.
Limitareime a suxerir o caso de Ezra Pound: ante sucesos coma a debacle da
Primeira Guerra Mundial, Pound non deixou de notar que a causa ultima
dos mesmos era o modo de producién capitalista e as dinamicas que xera no
seu devir; este é o motivo polo que, nun momento determinado da sua vida,

se interesou enormemente polas teorias econdmicas de Clifford High Dou-

glas, denominadas xeralmente Social Credit. Estas teorias formulan toda un-
ha critica do capitalismo industrial e financeiro desde presupostos moi afas-
tados do materialismo histdrico: o seu argumento basico é que na economia
capitalista a distribucion desigual da riqueza é endémica, e isto causa crises
periddicas; a solucion pasaria por que o Estado emitise e controlase crédi-
tos aos consumidores, que compensarian a perda de poder adquisitivo. Co
tempo, este interese pola economia conduciu a Pound a dous lugares difer-
entes mais complementarios: en primeiro lugar, 4 siia cofiecida asociacion
co fascismo italiano, no que enxergaba a posibilidade dunha economia plan-
ificada por un Estado autoritario e supostamente ilustrado; en segundo, ao
desenvolvemento de toda unha serie de ideas que trazan a influencia do cap-
italismo financeiro, conceptualizado como usura,* sobre a arte occidental.
O extraordinario do caso de Pound dentro do modernism hexemoénico é
que fixo destas ideas un dos temas da stia poesia: véxanse, por exemplo, os

Cantos xlv e xlvi (Pound 1996: 229-235).

Douglas e os demais tedricos do Social Credit foron cofiecidisimos
no seu momento nas daas beiras do Atlantico: no Reino Unido, A.R. Or-
age, o editor de Pound, publicou os ensaios de Douglas na sta revista The
New Age desde 1919, e en Norteamérica o Social Credit Party, inspirado ne-
les, gobernou durante moitos anos a provincia canadiana de Alberta. Porén,
a importancia destas ideas féra do contorno anglonorteamericano foi prac-
ticamente nula: isto pode dar unha idea de até que punto seria unha sim-
plificacién explicarmos as ideas do modernism por medio dunha serie de

referencias cofiecidas en toda Europa.

2O caracter reaccionario —ou, se callar, seria mellor dicir retrdgrado— desta dupla evolu-
cién veu sobredeterminado pola concepcion histérica de Pound, sempre dado a privilexiar
distintas épocas pasadas, moi especialmente o medievo, como termos positivos de com-

aracidn co presente. Para unha explicacién en detalle do entrecruzamento das ddas caras,
p P P
véxase Lawrence Rainey (1998: 107-145).

O modernism é unha tendencia literaria reaxente, isto é, literalmente
constitlle unha reaccion 4 modernidade; pero, ademais, a stia version hex-
emonica € politicamente reaccionaria, € non por azar: a reaccion do mod-
ernism hexemonico ante a modernidade é unha especie de repulsion fascina-
da sobre a que volverei mais adiante; esta reaccion esta na raiz do cofiecido
discurso modernista sobre a tradicion e a sta reactualizacion constante, co-
mo se pode constatar en Eliot (1969). Non obstante, a principal dislocaciéon
do modernism € que a sta estética, que en grande medida € un rexeitamento
da modernidade, s6 ¢ posibel na modernidade: a historia preséntase como

un pesadelo do que escapar, pero mesmo ese anseio ¢ historico.

Esta constatacion ¢ a base mesma dunha lifia de traballo interesan-
tisima que, a0 meu entender, foi inaugurada por Marianne DeKoven (1991).
DeKoven argumenta que a forma modernista é unha maneira de represen-
tar a atraccion e a repulsion simultaneas que espertan as formas politicas da
modernidade, como por exemplo o feminismo e mais o socialismo. Nesta
lectura, o modernism hexemoénico caracterizase por unha dialéctica trunca-
da —que DeKoven analiza adaptando o concepto derrideano de sous rature—
entre as arelas de liberacidn e o terror 2 mesma, e esta dialéctica funciona
de maneira diferente dependendo do xénero dos autores: “male modernists
generally feared the loss of their own hegemony implicit in such wholesale
revision of culture, while female modernists generally feared punishment
for their dangerous desire for that revision” (DeKoven 1991: 20). O princi-
pal contributo da investigacion de DeKoven é, desde o meu punto de vista,
esta consideracion da forma modernista como representacion dunha serie de
ansiedades: o modernism hexemonico, como practica literaria, seria a articu-
laci6n desta serie de ansiedades tanto no contido coma na forma, na medida

na que as duas esferas son separabetis.

III. Un dos motivos, se non tedricos, si practicos, polos que non se

deberia plantexar a unidade entre 0 modernismo hispanico e o modernism

anglonorteamericano é que o verdadeiro problema de deslinde ¢ entre este
tltimo e as vangardas historicas. A definicidn mais simplista das vangar-
das (penso en Renato Poggioli (1968), por citar s6 o exemplo mais triste-
mente célebre) subsume vangardas e modernism e outros fendémenos, como
o simbolismo, o post-impresionismo, o expresionismo, etc. Sen dubida o
modernismo hispanico poderia atopar o seu lugar neste caixote onde todo
encaixa, dado que nesta definicion ‘vangarda’ € sinonimo de ‘modernism’,

que 4 sua vez é sindbnimo de ‘arte posterior a0 romantismo’.

Non obstante, calquera intento de comprender a arte do século xx
sen unha comprension clara do que significaron as vangardas historicas esta
condenada de anteman ao fracaso, e por iso unha analise matizada das mes-
mas pode contribuir a aclarar a definicion do modernism e a sa complexa
relacion coa modernidade. Desde o meu punto de vista, o traballo de Peter

Biirger (1997) proporciona moitas das chaves necesarias para este labor.

Simplificando moito, o seu argumento é o seguinte: ao longo do sécu-
lo xix, a arte occidental, e polo tanto a literatura occidental, sofre un proceso
de autonomizacion.? O trunfo definitivo do modelo mercantil da literatura
libera o autor do xugo do mecenado, e o sitGia a un nivel moi diferente do do
artesan. O autor faise independente, mais en troques vese socialmente marx-
inalizado e, levado polas propias leis do mercado, entra nunha dinamica de
elitizacion. A arte separase da praxe social do seu tempo e devén institu-
cidn; pero tamén devén mercadoria, e mercadoria minoritaria; obxecto de
consumo para as elites, mais obxecto de consumo ao cabo. Finalmente, a
arte convértese, co esteticismo, nun metadiscurso, dado que a perda de rel-
evancia social sobredeterminou a perda de temas axeitados e a importancia

sempre maior da forma en detrimento do contido.

3Este uso do concepto de autonomia da arte s6 coincide ocasionalmente co moito mais
cofiecido de Pierre Bourdieu

As vangardas histOricas son, desde este punto de vista, un intento, en
ultima instancia malogrado, de romper a autonomizacion desintegrando a
institucion da arte: onde a arte autbnoma —¢ dicir, a arte burguesa— invari-
abelmente procura un estado de unidade organica, ou cando menos a sim-
ulacion perfecionada da mesma, un dos principais trazos identificativos das
vangardas historicas é precisamente a stia non-organicidade, a sta deliberada
fragmentariedade.* O escandalo vangardista difire da actitude decimonéni-
ca de épater les bourgeois neste punto crucial: as vangardas estan a formular
unha critica da institucion da arte. Son, como apunta Biirger, un intento de
reintegrar a arte na vida cotia. Unha demostracion tanxibel desta actitude é
a integracion, nas artes plasticas, de obxectos e elementos (botdns, xornais,
cartaces) no lenzo, integracion que culmina no achado do objer trouvé. O
modernism, ou mellor dito, a versién do modernism que ainda prevalece e
que eu optei por denominar modernism hexemonico, pertence sen dabida a
institucidn da arte tanto coma o modernismo hispanico ou, pofiamos por

Caso, O expresionismo.

Amitde esquécese que as diversas innovacions que tefien lugar nas lit-
eraturas occidentais entre o final do século xix e as primeiras décadas do xx,
e que afectan a todos os xéneros literarios, conviven con practicas literarias
continuistas e moitas veces son compatibeis con elas. Obviase tamén que
estas innovacidéns non son asimilabeis a un ‘movemento’ nin mesmo a un
‘momento’ comun: non son unanimemente ‘vangardas’, nin ‘modernismo’,
nin ‘modernism’, nin ‘literatura experimental’. Son, en primeiro lugar, a to-

talidade na que estas etiquetas estan subsumidas, e o Ginico contorno no que

+Unha das formas en que se pode explicar este contraste é por medio da oposicion entre
simbolismo e alegoria, que por suposto non é exclusiva da modernidade: Walter Benjamin,
por exemplo, abordouna en relaciéon co drama barroco aleman: véxase Walter Benjamin
(2006), especialmente 375-40g; véxanse ademais Biirger (1997: 130-136) e Fredric Jameson
(1974: 191-205).

estas tefien sentido. Son, ademais, os vestixios materiais da evolucién da arte

burguesa cara 4 autonomizacion e dos intentos de desmontar este proceso.

ITII. Se o dito até aqui € verosimil, e o modernism hexemodnico con-
stitiie unha reaccion 4 modernidade na cal aparece el propio; e se, lonxe de
aspirar 4 reinsercion da arte na vida cotia 4 que aspiran as vangardas, com-
parte con toda a arte autdnoma a aspiracion a se converter nunha unidade
organica, entén temos que concordar co enunciado de Andreas Huyssen
(1986): “mass culture has always been the hidden subtext of the modernist
project” (47). O modernism, como arte moderna que reacciona ante a mod-
ernidade, non pode sendn xerar unha imaxe da mesma; e nesa imaxe, a cul-
tura de masas ¢é o lado escuro. E neste punto compre facer unha aclaraciéon
terminoloxica: a cultura de masas non debe ser confundida baixo ningtn
concepto coa nocion de cultura popular (véxase Ohmann 1996: 13-14), que
implica unha serie de asunciéns moi conflitivas sobre a producién cultural
na sociedade de consumo. Ao tempo, ainda que ao utilizar a frase ‘cultura
de masas’ refirome 4 mesma entidade que a Escola de Francfort denomina
‘industria cultural’, no contexto presente convén optar polo primeiro termo
por un motivo: cando o modernism hexemdnico conceptualiza a cultura de
masas, non prioriza o seu caracter industrial, senén o seu caracter masivo;
noutras palabras, non contempla estes produtos como mercadorias produci-
das industrialmente e ofertadas —ou impostas— a un ptblico pasivizado,
senon como os produtos culturais que a ese publico lle corresponden e que
reclama. A escolla dun termo ou outro é pois unha escolla estética e politica

que non se pode obviar.

Nos textos do modernism hexemoénico aparece unha verdadeira plé-
tora de obxectos da cultura de masas que inequivocamente representan a
degradacion dunha sociedade e unha cultura. Citarei tan s6 o caso mais céle-

bre e menos ambiguo (pois, por exemplo, a presenza dos obxectos da cultura

de masas no Ulysses de James Joyce é moito mais complexa), un fragmento
de “The Fire Sermon’, a terceira seccion de The Waste Land, de T.S. Eliot:

At the violet hour, when the eyes and back

Turn upward from the desk, when the human engine waits
Like a taxi throbbing waiting,

I Tiresias, though blind, throbbing between two lives,

Old man with wrinkled female breasts, can see

At the violet hour, the evening hour that strives
Homeward, and brings the sailor home from sea,

The typist home at teatime, clears her breakfast, lights
Her stove, and lays out food in tins (Eliot 1990: 31)

A dia de hoxe, penso que a presenza da cultura de masas nos textos do
modernism hexemdnico € o exemplo mais concreto da repulsion fascinada
que mencionei antes como a sua reaccidon dominante ante a modernidade; e
a categoria baixo a que se debe entender esta actitude é a da abxeccion, tal e
como a describe Julia Kristeva (1980).5

Para unha sociedade ou grupo humano en xeral, o abxecto é aqui-
lo que debe ser expulsado e mantido fora, porque pode perturbar a orde
psiquica e social: “ce n’est donc pas I’absence de propreté ou de santé qui
rend abject, mais ce qui perturbe une identité, un systeme, un ordre. Ce
qui ne respecte pas les limites, les places, les régles” (Kristeva 19go: 12). E
algo que non ¢é suxeito nin obxecto pero que, precisamente por ser expul-
sado fora, precisamente por ser intolerabel, pode ser pensado; e, polo tan-
to, ameaza constantemente con retornar, porque nunca pode ser expulsado
lonxe abondo: “mais en méme temps, quand méme, cet élan, ce spasme, ce
saut, est attiré vers un ailleurs aussi tentant que condamné. Inlassablement,
comme un boomerang indomptable, un pole d’appel et de répulsion met

celui qui en est habité littéralement hors de lui” (Kristeva 19go: 9). A sta

SAbiectio: “accion de rexeitar, de abatir”; abiectus: “trivial, vulgar; abxecto, baixo, vil,
4 » A « M 4 M »
desprezabel”; abiicio: “lanzar lonxe de si, botar, excluir; abatir, derrubar, matar”.

mera insinuacion xera con frecuencia respostas psicosomaticas violentas, co-
mo por exemplo o vomito: asi é como funciona o modernism hexemdnico
con respecto a cultura de masas.

Non é pois casualidade que esta sexa a reaccion dunha forma de al-
ta cultura ante unha realidade que ameaza con derrubar todas as xerarquias
culturais da sociedade burguesa e que, ante todo, reflicte a stia propia per-
da de relevancia social. Para o modernism hexemonico e para outras formas
de arte auténoma, a cultura de masas €, quizais en primeiro lugar, a evi-
dencia dunha separacion definitiva entre alta e baixa cultura, é dicir, entre
unha arte autbnoma que non conserva un lugar prominente na cultura xer-
al e unha industria cultural que non pode cumplir ningunha das funcions
emancipadoras da arte. O feito de evidenciar este cisma é precisamente o
momento de verdade da industria cultural; mais o modernism permanece
cego a esta revelacion, precisamente porque non comprende o elo que o une
a cultura de masas, que non é outro que o feito de ambos procederen da
mesma separacion.®

A outra cara deste punto lévanos as redes econémicas do modernism
hexemonico. Este ¢ o aspecto no que varios temas —entre outros a acti-
tude ante a modernidade e mais a cultura de masas, a perda de relevancia
social da arte autbnoma e a comprension (ou incomprension) da dinamica
economica do capitalismo— converxen na esfera material. Chama a aten-
cidn a frecuencia con que o modernism hexemonico reacciona ao mercado
editorial recorrendo a0 mecenado e as edicidns privadas ou limitadas; chama
a atencion e non deberia, porque o recurso a estas redes é completamente

congruente cos aspectos até agora mencionados.

®Nunha carta de marzo de 1936, Theodor Adorno exponlle este particular a Walter
Benjamin a propésito de ‘A obra de arte na era da reproducién mecanica’: “ambas llevan
consigo los estigmas del capitalismo, ambas contienen elementos transformadores (obvia-
mente nunca jamas el término medio entre Schénberg y el cine americano); ambas son las
mitades desgajadas de la libertad entera, que sin embargo no es posible obtener mediante
su suma” (Adorno e Benjamin 199g: 135).

Non é casual que unha das figuras chave neste campo sexa Ezra
Pound, verdadeiro empresario do ramo: o mecenado permitiulle subsistir
durante bastante tempo, e a0 mecenado recorreu en 1922 para o Bel Esprit
Project, unha especie de subscricién encamifiada a conseguir que Eliot deix-
ase de traballar para se dedicar exclusivamente 2 literatura. O proxecto é
algo mais ca un froito do interese de Pound nas formas precapitalistas de
economia: é tamén parte dun horizonte mental no que os artistas deben ser
protexidos e subvencionados por patrocinadores, porque non se pode con-

tar con que sexan quen de vender o seu traballo en cantidades significativas.

Polo que atinxe as edicions limitadas, abonda con pensar noutro
episodio de 1922: a primeira edicion do Ulysses de Joyce, a cargo de Shake-
speare and Company. Dunha tiraxe de mil exemplares, douscentos cincuen-
ta correspondian as duas series de luxo, unha delas asinada polo autor. Os
outros setecentos cincuenta vendianse a 150 francos da época, que equivalian
aunha semana de salario do traballador inglés medio. Estes mecanismos pre-
mercantis son simultaneamente unha defensa ante a escasa repercusion com-
ercial do modernism e unha maneira artificial de atribuir un estatus a obra
modernista: a edicion de Ulysses presentouse como un investimento que non
tardaria en se revalorizar, como efectivamente fixo. Da a impresion de que,
no modernism hexemonico, o anticapitalismo remite sempre a relacions de
producion e distribucion anteriores ao capital.

V. Todo o descrito até agora é unha construcion posibel do mod-
ernism, a que vefio denominando hexemonica e que durante décadas foi
practicamente a unica visibel: orixinase na propia propaganda modernista
e consolidase por medio dos traballos do New Criticism estadounidense.”
En Ultima instancia, o grande labor que compre abordar € o de abrir fisuras

nesta construcion ou desmontala por completo para substituila por outra

"Desde o meu punto de vista, a culminancia deste proceso de hexemonizacion ¢ Hugh
Kenner (1972).

algo menos ideoloxizada. O campo no que mais se avanzou neste proceso
¢, sen dubida, o da critica feminista, a partir de obras como a de Gillian
Hanscombe e Virginia Smyers (1987). Non ¢ estrafio, porque o obxecto de
partida era unha construcion singularmente falocéntrica. Un dos contribu-
tos mais importantes deste proceso foi corrixir o interese case exclusivo nos
asuntos formais e ampliar a ndmina de modernistas a unha serie de autoras
que cultivaban a experimentacion na area do contido mais ca na da forma
(véxase Bridgett Elliott e Jo-Ann Wallace 1994). Ao mesmo tempo, e isto
paréceme mais salientabel, a propia categoria do novo, da experimentacion,
da innovacidn formal, foi examinada 4 luz de discusiéons mais amplas sobre
os conceptos de orixe, orixinalidade e influencia no discurso patriarcal, e
revelada como unha construcidn ideoloxica que s6 ten sentido nunha xe-
nealoxia literaria exclusiva e excluintemente masculina (véxase Galvin 1999,
particularmente 21-23). O impacto desta reavaliacion critica é enorme, da-
do que supon que a categoria principal na stia configuracién hexemonica ten
que ser plantexada doutra maneira, o cal significa unha reconstrucion total

do discurso critico sobre o modernism.

En dltima instancia, seria interesante explorar os casos de autores
que, formando parte do modernism, tiveron unha relaciéon prolongada coas
vangardas histOricas, como se pode ver nas suas obras. O caso paradigmati-
co neste sentido é o de Mina Loy —autora, por certo, previamente deixada
de lado e que en gran medida foi reintroducida no canon grazas aos estu-
dos feministas—, relacionada tanto co futurismo italiano como co grupo
dada de Nova York. Acho tamén que este proceso ten que se continuar
desde o punto de vista politico: existen exemplos, coma o de Louis Zukof-
sky, que desminten a asociacion dominante entre forma modernista e politi-
ca reaccionaria. Noutras palabras, debe ser posibel formular unha constru-
ci6n do modernism que preste atencion aos intentos de asociar a innovacion

artistica e a revolucion social. E, se é licito, quereria suxerir un exemplo

antinémico: sen dubida, o texto paradigmatico do modernism hexemonico
¢ The Waste Land, de Eliot; pois ben, como representante desta posibel re-
configuracion do modernism podemos propofier ‘Poem beginning “The™’
(1927), de Zukofsky, escrito en grande medida como resposta a The Waste
Land: se Eliot escenificou -textual, graficamente- a propia canonizacion do
modernism engadindo notas ao final do seu poema e numerando as lifias do
mesmo de dez en dez, Zukofsky coloca as stias notas antes do propio poema

€ numera todas as lifias:

26 And why if the waste land has been explored, traveled over, circum-
scribed,

27 Are there only wrathless skeletons exhumed new planted in its sacred
wood

28 Why —heir, long dead— Odysseus, wandering of ten years

29 Out-journeyed only by our Stephen, bibbing of a day,

30 O why is that to Hecuba as Hecuba to he! (Zukofsky 1997: 10)

